
Dangos y Cerdyn Coch i Hiliaeth ydy elusen addysg gwrth-hiliaeth mwyaf 
blaenllaw y DU. Mae’r elusen yn defnyddio sêr chwaraeon a modelau 

rôl eraill i hyrwyddo’r neges wrth-hiliaeth ymhlith cynulleidfaoedd ac i 
ddarparu hyfforddiant ac ymyriadau rhyngweithiol o safon uchel.  

Yr Angen
  Cofnododd yr heddlu 3978 o droseddau  

    casineb a oedd yn gysylltiedig â hil a/neu  

    grefydd yn 2023/24 sy’n cyfrif am 67% o’r  
    holl droseddau casineb yng Nghymru. Roedd  

    cynnydd o 21% mewn troseddau casineb  

    crefyddol o’i gymharu â’r flwyddyn flaenorol.1

  Canfu adroddiad Comisiynydd Plant Cymru  

    ‘Cymerwch y peth o ddifri’: Profiadau Plant o  

    Hiliaeth mewn Ysgolion Uwchradd’    

    (2023)2 fod ‘y rhan fwyaf o’r plant y buon ni’n  

    siarad â nhw ar draws Cymru [wedi dweud]  

    eu bod yn ansicr sut mae eu hysgol yn delio  

    â hiliaeth, o ran sut mae adrodd a beth sy’n  

    digwydd wedyn.’

  Datgelodd prosiect Arweinwyr Heddiw 2023- 

    24 Dangos y Cerdyn Coch i Hiliaeth yn Sir y  

    Fflint y gallai disgyblion wneud newid  

    cadarnhaol gydag arweiniad priodol ond yn aml  

    roedd angen cymorth strwythuredig arnyn nhw.  

  Dangosodd yr adroddiad Show Us You Care  

    (2021) gan Gynghrair Hil Cymru effaith trawma  

    hiliol ar bobl ifanc yng Nghymru.3

  Mae rhai ysgolion yn gwneud gwaith gwych  

    nad yw’n cael ei rannu’n eang ac sydd angen  

    platfform.

Daeth yn amlwg bod angen bwrw iddi i weithredu a 
bod cefnogaeth yn parhau i gael ei gynnig i addysgu 
pobl ifanc, ymgorffori cynhwysiant fel egwyddor 
graidd, a chynnig yr adnoddau iddyn nhw herio 
hiliaeth yn effeithiol pan maen nhw’n dyst iddo. 
 

Cofnododd yr 
heddlu 3978 o 
droseddau casineb.

1Datganiad y Cabinet: Datganiad Ysgrifenedig Llywodraeth Cymru (2024): Wythnos Genedlaethol Ymwybyddiaeth o Droseddau Casineb 2024. [Ar-lein]. Ar gael yma: Datganiad Ysgrifenedig: Wythnos Genedlaethol Ymwybyddiaeth o Droseddau Casineb 2024.
2Comisiynydd Plant Cymru (2023) “Cymerwch y peth o ddifri”: Profiadau Plant o Hiliaeth mewn Ysgolion Uwchradd. [Ar-lein] Ar gael yma: “Cymerwch y peth o ddifri”: Profiadau Plant o Hiliaeth mewn Ysgolion Uwchradd – Comisiynydd Plant Cymru.
3Cynghrair Hil Cymru (2021) Show Us You Care [Ar-lein]. Dolen wedi’i diddymu ers hynny.

https://www.llyw.cymru/datganiad-ysgrifenedig-wythnos-genedlaethol-ymwybyddiaeth-o-droseddau-casineb-2024
https://www.complantcymru.org.uk/cymerwch-y-peth-o-ddifri-profiadau-plant-o-hiliaeth-mewn-ysgolion-uwchradd/

AMLINELLIAD
O’R PROSIECT

Comisiynwyd y prosiect hwn gan adran Ysgolion Iach Cyngor Sir y Fflint ac Adran Ysgolion Iach 
Cyngor Bwrdeistref Sirol Wrecsam, ar y cyd â Thîm Cydlyniant Cymunedol Gogledd Ddwyrain 
Cymru, ar gyfer blwyddyn academaidd 2024-25. Dewiswyd ysgolion yn seiliedig ar angen a 
pharodrwydd i ymgysylltu, gyda chefnogaeth ychwanegol yn cael ei ddarparu ar gyfer carfan 
flaenorol o ysgolion Sir y Fflint.

Nodau’r prosiect oedd: 
  Grymuso pobl ifanc i fod yn wrth-hiliol yn eu cymunedau eu hunain   

  Creu rhwydwaith hunangynhaliol o weithredwyr gwrth-hiliaeth   

  Galluogi sgyrsiau hirdymor parhaus am hiliaeth a gwrth-hiliaeth   

  Galluogi pobl ifanc i deimlo’n hyderus wrth herio hiliaeth yn eu gofodau eu hunain   

  Casglu gwybodaeth am yr hyn y mae pobl ifanc ei eisiau/ei angen gennym ni a chael ein harwain gan ddisgyblion

  Rhoi llais i ddisgyblion sy’n cael ei glywed gan uwch arweinwyr ysgolion  

Gan fod DyCCiH wedi ymweld â llawer o ysgolion ledled y DU, rydyn ni’n cydnabod bod 

anghenion pob ysgol mewn perthynas â hiliaeth a gwaith gwrth-hiliaeth yn unigryw. 

Felly ni allai’r prosiect hwn gynnig yr un ateb i bawb. Felly, dim ond 2 dasg graidd 
oedd ar gyfer yr ysgolion newydd: 

Sefydlu grwpiau gwrth-hiliaeth 
yn eu hysgolion.

Cwblhau ymchwil ar sut beth ydy 
hiliaeth a gwrth-hiliaeth yn eu 
hysgol.

Unwaith cafodd yr ymchwil ei gwblhau, rôl DyCCiH oedd arwain disgyblion drwy 

sesiynau dal i fyny rheolaidd i weithio tuag at gamau gweithredu priodol a chamau 

nesaf.  Ar gyfer y garfan bresennol o ysgolion, cynigiwyd sesiynau cymorth i sicrhau 

bod gwaith pwrpasol ac effeithiol yn parhau.



4

PRIF GAMAU GWEITHREDU
GAN ARWEINWYR HEDDIW

Ysgol  A

Mae Ysgol A wedi esblygu’n grŵp amrywiol o 15 o 
ddisgyblion dan arweiniad dau ddisgybl chweched 
dosbarth, gyda chefnogaeth staff arweiniol cryf. Maen 
nhw wedi cyflwyno camau gweithredol ymarferol gan 
gynnwys sesiynau galw heibio a chardiau adnabod 
(ID) ar linyn ar gyfer cefnogwyr cyfoedion i annog 
datgeliadau diogel. Maen nhw’n bwriadu rhannu’n 
grŵp arweinyddiaeth (gyda phrofiad byw o hiliaeth) 
a grŵp prosiect y flwyddyn nesaf. Mae’r grŵp yn 
mynd i’r afael â stereoteipio diwylliannol trwy gefnogi 
diwrnodau ffreutur thematig gydag adnoddau gwrth-
hiliaeth a chanolbwyntio ar ddathlu amrywiaeth ysgol 
mewn modd meddylgar.

Ysgol  C

Gyda chefnogaeth staff arweiniol cryf, aeth Ysgol 
C ati i lunio PowerPoint gyda chyflwyniad ar lafar 
i’w ategu i godi ymwybyddiaeth ledled yr ysgol, 
at hyn fe wnaethon nhw gysylltu gwrth-hiliaeth 
â mentrau cydraddoldeb eraill, a gweithio i wella 
dulliau adrodd gan gynnwys hyrwyddo oedolion 
dibynadwy a defnyddio offer digidol. Ymhlith y 
meysydd i’w datblygu mae cryfhau gwybodaeth a 
dealltwriaeth y grŵp o wrth-hiliaeth, mynd i’r afael â 
mynediad digidol, a gwella cyfathrebu ar ymatebion i 
ddigwyddiadau.

Ysgol  Ch

Mae grŵp Ysgol Ch wedi tyfu’n raddol gydag oddeutu 
25 o aelodau. Mae’r grŵp yn elwa o arweinyddiaeth 
gref gan y disgyblion ac ymgysylltu â’r gymuned, a 
enghreifftiwyd gan fore coffi elusennol llwyddiannus. 
Maen nhw’n cydbwyso cynllunio digwyddiadau mawr 
gyda theithiau gwrth-hiliaeth personol ac yn datblygu 
cynlluniau trosglwyddo arweinyddiaeth rhwng 
Blwyddyn 13 a Blwyddyn 12. Fel rhan o’u hymdrechion 
bu iddyn nhw sicrhau ei bod yn haws manteisio ar yr 
ystafell weddi yn yr ysgol a pharhau gydag addysg 
effeithiol.

Ysgol  B

Gyda dim ond un disgybl Blwyddyn 11 yn arwain 
ar ei ben ei hun yn Ysgol B eleni, cyflwynwyd 
cyflwyniadau i lywodraethwyr a staff; datblygwyd 
adnoddau tiwtoriaid; ac fe ysgogodd y disgybl 
arweiniol addewidion gwrth-hiliaeth gan y staff. Y 
nod yw ailsefydlu’r grŵp, cynyddu’r staff sy’n cymryd 
rhan, cydweithio â thimau Cyfnod Allweddol 3 a staff 
Saesneg fel Iaith Ychwanegol, a chreu llysgenhadon 
newydd i ymgorffori gwaith gwrth-hiliaeth yn 
ehangach. Mae prosesau hyfforddi a throsglwyddo 
staff wedi’u cynllunio i sicrhau gwaddol.

Carfanau Parhaus (Sefydlwyd yn 2023)

Ysgol  D

Mae Ysgol D yn grŵp iau o bum disgybl Blwyddyn 
9, sydd wedi sefydlu hunaniaeth grŵp gyda masgot 
ac arwyddair. Fe wnaethon nhw lansio arolwg sy’n 
llywio blaenoriaethau fel ystafazell weddi a chynulliad 
Blwyddyn 7, ac maen nhw’n cychwyn Clwb Llyfrau 
Gwrth-Hiliaeth sy’n gysylltiedig â’r Cwricwlwm i 
Gymru. Maen nhw’n bwriadu hyfforddi myfyrwyr hŷn 
fel arweinwyr ar gyfer y clwb llyfrau, a denu mwy o 
staff i gymryd rhan yn y gwaith gwrth-hiliaeth.

Ysgol  E

Mae Ysgol E yn canolbwyntio ar greu ystafell fyfyrio 
a gweddi aml-ffydd cynhwysol wedi’i hysbrydoli gan 
fewnbwn disgyblion. Nododd y grŵp danadrodd 
am ddigwyddiadau hiliol oherwydd llwybrau 
adrodd aneglur ac maen nhw’n archwilio gwell 
cyfathrebu a llwybrau adrodd mwy diogel. Mae 
cysondeb cyfarfodydd a recriwtio aelodau newydd 
yn flaenoriaethau ganddyn nhw er mwyn cynnal 
momentwm.

Ysgol  F

 Llwyddodd Ysgol F i ddenu aelodau ledled gwahanol 
grwpiau blwyddyn, gan flaenoriaethu cryfderau’r 
aelodau i gyflwyno mentrau fel fideo ‘croeso’ 
amlieithog, murlun wal, ac adnoddau pwrpasol sy’n 
mynd i’r afael â chwarae gemau ar-lein a phryfocio 
(‘banter’). Gwnaeth y grŵp benderfyniad aeddfed i 
ohirio Diwrnod Diwylliant arfaethedig nes bod yr ysgol 
wedi’i pharatoi’n well, yn hytrach gan ganolbwyntio 
ar addysg, codi ymwybyddiaeth, a gwella systemau 
adrodd, wrth archwilio’r cwricwlwm ar gyfer 
cynrychiolaeth. Eu bwriad yw arallgyfeirio aelodaeth 
a chynnal ymgysylltiad yn yr hirdymor.

Ysgol  Ff

Mae Ysgol Ff yn awyddus i gynnal twrnamaint pêl-
droed i ysgolion cynradd sy’n bwydo ac ymgorffori 
gwrth-hiliaeth yng Nghwricwlwm Datblygiad 
Personol CA4 trwy greu adnoddau cefnogol. Mae 
ymchwil cymheiriaid yn mynd rhagddo i wella casglu 
data. Maen nhw’n wynebu heriau wrth ymgorffori 
mentrau yn gynaliadwy a sicrhau effaith y tu hwnt i 
ddigwyddiadau untro ond maen nhw’n parhau i fod 
yn ymrwymedig i fireinio prosiectau o dan arweiniad 
arweinwyr staff cryf.

Ysgol  Dd

Mae disgyblion Blynyddoedd 8-13 yn chwarae rhan 
weithgar dros ben yng ngrŵp Ysgol Dd ac aethan 
nhw ati i godi arian, llunio posteri ymwybyddiaeth, 
a chynnal gwasanaethau gan ennyn diddordeb 
y gymuned. Ymysg yr heriau roedd cyfarfodydd 
afreolaidd ac absenoldebau staff, ond mae cynlluniau 
ar gyfer cefnogaeth staff pellach, integreiddio gwrth-
hiliaeth mewn gwersi, ail-lansio llyfrgell amrywiol, a 
mwy o ymgysylltiad â disgyblion ar y gweill.

Carfanau Newydd (Sefydlwyd 2024)

Mae gan bob grŵp waith parhaus wedi’i gynllunio 
ar gyfer y flwyddyn academaidd nesaf, gan 
gynnwys cydweithio ag ysgolion cynradd sy’n 
bwydo, ymgysylltu â thimau a phwyllgorau staff 
ehangach, cynulliadau parhaus a sesiynau Addysg 
Bersonol, Cymdeithasol, Iechyd ac Economaidd, a 
chynnal digwyddiadau diwylliannol a chymunedol 
i ddyfnhau cynhwysiant ac ymwybyddiaeth.

 Grymuso Arweinwyr Heddiw i fod yn weithredol 
    wrth-hiliol yn eu cymunedau eu hunain.

Cyflawnwyd hyn trwy ymgysylltu ag Arweinwyr Heddiw 
ynghylch eu sefyllfa o ran eu teithiau gwrth-hiliaeth 
a darparu cymorth wedi’i deilwra, heriau adeiladol, 
ac addysg berthnasol i’w helpu i fynd rhagddi gyda’u 
hymdrechion. Trwy ddatblygu dealltwriaeth bendant 
o hiliaeth - ei ddiffiniadau, sut mae’n ymddangos, a 
sut mae’n effeithio ar eu hysgolion eu hunain - cafodd 
Arweinwyr Heddiw eu grymuso i ddylunio a gweithredu 
gweithredoedd ystyrlon, mentrau addysgol, a 
gweithgareddau codi ymwybyddiaeth yn eu cymunedau.

  Creu rhwydwaith hunangynhaliol o weithredwyr 
    gwrth-hiliaeth.

Sefydlodd Arweinwyr Heddiw grwpiau gwrth-hiliaeth 
newydd neu barhau â gwaith rhai presennol yn eu 
hysgolion. Nododd pob ysgol gynrychiolwyr i fwrw iddi 
gyda’r gwaith ar gyfer y flwyddyn academaidd nesaf 
a phennu camau gweithredu y cytunwyd arnyn nhw 
ymlaen llaw. Er bod y digwyddiad olaf yn tynnu sylw at 
gyflawniadau’r carfanau newydd, gwahoddwyd grwpiau 
parhaus hefyd i fynychu a chawsan nhw eu hysbrydoli 
gan rannu gwaith. Mae’n galonogol gweld cynlluniau 
pendant ar waith ar gyfer ymdrechion gwrth-hiliaeth 
parhaus.

  Hyrwyddo Diwrnod Gwisgo Coch DyCCiH, 
     Mis Gweithredu a’r Gystadleuaeth Greadigol.

Trefnodd Arweinwyr Heddiw weithgareddau codi arian 
ac ymwybyddiaeth ynghylch Diwrnod Gwisgo Coch a 
Chystadleuaeth Greadigol Dangos y Cerdyn Coch i Hiliaeth 
i ymgysylltu â’r gymuned ysgol ehangach yn y daith tuag at 
wrth-hiliaeth. Fe wnaethon nhw hefyd feithrin ymgysylltiad 
ehangach ysgolion trwy brosiectau celf cydweithredol ac 
annog cyfraniadau i godwyr arian cymunedol.

  Galluogi sgyrsiau parhaus dros dymor hirach am  
     hiliaeth a gwrth-hiliaeth.

Mae sawl grŵp yn cymryd rhan mewn gweithgareddau 
codi ymwybyddiaeth ystyrlon a thrafodaethau 
cymheiriaid a osododd sylfaen bwysig ar gyfer trafodaeth 
barhaus am hiliaeth. Trwy rannu profiadau personol 
a chrybwyll materion allweddol mewn cyflwyniadau, 
gwasanaethau a phrosiectau cydweithredol, mae 
llysgenhadon wedi mynd ati i greu amgylchedd cefnogol 
lle gall sgyrsiau agored ddigwydd. Mae’r ymdrechion hyn 
wedi helpu i feithrin ymddiriedaeth a dealltwriaeth ymhlith 
disgyblion a staff fel ei gilydd, gan feithrin diwylliant lle 
mae trafodaethau tymor hwy, myfyriol am hiliaeth a 
gwrth-hiliaeth yn fwy tebygol o ddatblygu a dyfnhau yn eu 
cymunedau ysgol.

DEILLIANNAU’R
PROSIECT

  Galluogi Arweinwyr Heddiw a’u cyd-ddisgyblion i deimlo’n 
hyderus wrth herio hiliaeth yn eu gofod eu hunain.

Nododd llawer o Arweinwyr Heddiw hyder isel ymhlith 
disgyblion wrth adrodd am a herio hiliaeth, gan wneud 
hyn yn ffocws allweddol i’w grwpiau. Ymysg y camau 
gweithredu roedd cyflwyno opsiynau adrodd eglur 
neu gryfhau’r rhai presennol, ochr yn ochr â chodi 
ymwybyddiaeth o oedolion dibynadwy a gweithdrefnau 
diogelu. Mae rhai grwpiau hefyd wedi gweithredu mentrau 
fel sesiynau galw heibio a llinynnau gwddf i gefnogwyr 
cyfoedion i greu mannau mwy diogel ar gyfer datgeliadau. 
Mae’r ymdrechion hyn wedi dechrau meithrin amgylchedd 
mwy cefnogol, gan helpu llysgenhadon a’u cyd-
ddisgyblion i deimlo eu bod wedi’u grymuso ac yn hyderus 
i siarad a herio ymddygiad hiliol yn eu cymunedau ysgol.

  Casglu dealltwriaeth ar yr hyn y mae pobl ifanc ei 
     eisiau/angen gan DyCCiH.

Cynhaliodd Arweinwyr Heddiw weithgareddau canfod 
ffeithiau yn eu hysgolion, gan ddefnyddio arolygon yn 
bennaf. Trwy ganiatáu i ddisgyblion ymateb yn ddienw, 
cawsan nhw fewnwelediadau gwerthfawr ar sut mae 
hiliaeth yn ymddangos yn eu cymunedau ysgol. Mae’r 
wybodaeth hon wedi eu helpu i ganolbwyntio eu 
haddysg a’u sgyrsiau parhaus yn ôl pynciau a grwpiau 
blwyddyn penodol. Datgelodd arolygon hefyd fod llawer o 
ddisgyblion yn ansicr ynghylch sut i adrodd am hiliaeth, 
gan ddarparu fframwaith eglur ar gyfer gweithredu i staff 
ac Arweinwyr Heddiw. 

Yn gyffredinol, cyflawnodd y prosiect ei nodau allweddol a chyflwynodd ddulliau creadigol o herio hiliaeth. Er bod 
rhywfaint o waith yn ymateb i faterion uniongyrchol gan gynnwys cynllunio mentrau ar gyfer y flwyddyn i ddod 
i fynd i’r afael ag anghenion a nodwyd, cymerodd llawer o lysgenhadon gamau rhagweithiol hefyd, megis trefnu 

digwyddiadau codi ymwybyddiaeth. Mae eu hymroddiad i dynnu sylw at feysydd i’w gwella a dechrau gweithredu 
atebion yn galonogol, ac edrychwn ymlaen at weld sut maen nhw’n parhau i ategu’r cynnydd hwn.

DEILLIANNAU’R
PROSIECT

ADBORTH
Gwahoddwyd pob disgybl i roi adborth trwy eu hathrawon ac yn y digwyddiad terfynol. 
Dewisodd 12 wneud hynny. Bydd Dangos y Cerdyn Coch i Hiliaeth yn ystyried sut i wella 
cyfraddau ymateb i’r arolwg gyda’r garfan nesaf.

 Byddai 100% o’r disgyblion 
a gafodd eu holi (12) yn 

argymell prosiect Arweinwyr 
Heddiw i ysgolion eraill. 

 Roedd 100% o’r disgyblion a 
arolygwyd (12) yn teimlo eu 

bod yn cael eu cefnogi gan yr 
arweinydd staff yn eu hysgol.

 Roedd 92% o’r disgyblion a gafodd 
eu holi  (12) yn teimlo bod uwch 

arweinwyr yn gwrando arnyn nhw ac 
yn cymryd camau gweithredu.

Roedd 100% o’r disgyblion a gafodd eu holi 
(12) yn teimlo bod prosiect Arweinwyr Heddiw 
wedi cael effaith gadarnhaol ar eu hysgol.

Bydd Dangos y Cerdyn Coch i Hiliaeth yn parhau i fynnu bod ysgolion yn neilltuo 2 aelod o staff (gan gynnwys 
uwch arweinydd) i gefnogi’r grwpiau i leihau effaith salwch staff ac i ddarbwyllo uwch arweinwyr o’r angen am 
eu cefnogaeth wrth ddosbarthu’r arolwg. Byddwn hefyd yn rhannu adnoddau ac yn parhau i gynnal sesiwn 

gymorth cyn y digwyddiad i helpu disgyblion gydag unrhyw ofnau/pryderon ynghylch siarad cyhoeddus.

Yr heriau a wynebodd disgyblion oedd:  siarad cyhoeddus, 
salwch staff, dosbarthu’r arolwg



9

ARWEINWYR HEDDIW
AR EU CYFLAWNIADAU
‘Y cyflawniad mwyaf, fel rhan o’r prosiect hwn, 
fyddai peintio murlun coeden yn ein hysgol. 
Nid yn unig mae’n dangos faint o ymroddiad yr 
ydym ni ar y cyd wedi’i gynnig i’r prosiect hwn, 
ond byddwn hefyd yn ymdrechu fel model rôl 
ar gyfer yr Arweinwyr Heddiw nesaf.’

Wrth arallgyfeirio adnoddau 
modiwl Gwallt a Cholur ar gyfer 
Llwyfan, dywedodd un disgybl 
wnaeth gymryd rhan:

 ‘[Rwy’n fwyaf 
balch o] pan gawsom 
y celfyddydau 
perfformio i gaffael 
pennau doliau gyda 
gwahanol liwiau croen 
a gweadau gwallt’

‘[Fy llwyddiant 
mwyaf oedd] 
codi dros £350’

‘[Fy llwyddiant 
mwyaf oedd] 
cynnal y 
gwasanaethau 
gerbron ein 
cyfoedion’

Wrth gynnal archwiliadau pwnc-benodol 

yn uniongyrchol gyda staff addysgu, 

dywedodd un aelod wnaeth gymryd rhan:

‘[Rwy’n fwyaf balch o] yr ymchwil – 
ymweld â’n holl athrawon a thrafod 
beth sydd ganddyn nhw / beth allan 
nhw ei wneud i daflu goleuni ar 
gymunedau hiliol.’

‘I rannu cyngor, byddwn yn bendant yn trefnu 
ymchwil oherwydd, yn ein sefyllfa ni, roedd cael 
syniad o’r hyn y mae ein cyd-ddisgyblion yn ei 
wybod/ddim yn ei wybod a chaffael ystadegau 
yn ein helpu i ddod o hyd i’r hyn yr oedd angen i ni 
fynd i’r afael ag o a sut y dylem ddechrau arni.’

‘[Fy nghyngor i eraill 
fyddai] unrhyw 
syniadau sydd 
gennych, ewch 
amdani, peidiwch â 
dal yn ôl.’

CYNGOR
ARWEINWYR HEDDIW

I’R GARFAN NESAF

GALERI



THANK YOU

DIOLCH


